
Cefndir

Diwrnod y Gymanwlad yw’r diwrnod pan fyddwn  bob blwyddyn yn dathlu’r hanes a’r gwerthoedd sy’n gyffredin i’r hanner cant o bedair o wledydd a’r ddau biliwn o bobl sydd yn y Gymanwlad. Cynhelir y digwyddiad arbennig iawn hwn ar yr ail ddydd Llun ym mis Mawrth yn San Steffan. Mae thema i bob Diwrnod y Gymanwlad, ac eleni'r thema oedd “Gwyddoniaeth, Technoleg a Chymdeithas”.
 

Mae yna Gangen weithgar o Gymdeithas Seneddol y Gymanwlad (CPA) yng Nghynulliad Cenedlaethol Cymru, a chaiff ei gwahodd bob blwyddyn i enwebu dau berson ifanc i fod yn bresennol yn Niwrnod y Gymanwlad ac i gynrychioli’r Cynulliad yno. Mae CPA Cymru yn gweithio ar y cyd â’r Ddraig Ffynci, ac unwaith eto eleni roedd y Ddraig Ffynci yn falch cael y gwahoddiad i enwebu dau berson ifanc i fod yn bresennol. Dewiswyd Amelia Wingfield a Daniel Harper gan y Ddraig Ffynci i fod yn bresennol, a chlywodd Amelia yn ddiweddarach ei bod hefyd wedi ei dewis i fod ymhlith nifer ddethol a ffodus yn y derbyniad nos gan Ysgrifennydd Cyffredinol y Gymanwlad yng nghwmni Ei Mawrhydi y Frenhines.
Diwrnod y Gymanwlad, dydd Llun 8 Mawrth 2010
Dyma oedd gan Daniel i’w ddweud am eu profiad o’r diwrnod.

“Clywsom hanes neuadd San Steffan, Tŷ’r Arglwyddi, Tŷ’r Cyffredin a’r hyn a ddigwyddodd yn ystod yr Ail Ryfel Byd.  Ar ôl y daith dechreuodd ein cyfarfodydd.  Yn gyntaf, esboniodd un o’r Arglwyddi fod angen i’r Gymanwlad edrych ar wledydd eraill o ran technoleg a gwyddoniaeth a gweithio gyda nhw.  Esboniodd fod arnom angen Tŷ’r Arglwyddi am eu bod yn dod o bob math o gefndir, gan gynnwys technoleg a gwyddoniaeth.

Soniodd yr Aelodau Seneddol Syr Nicholas Winterton a Kate Hoey wrthym sut y daethant i wneud â gwleidyddiaeth, beth maent yn ei wneud a pha mor anodd yw bod yn Aelod Seneddol. Clywsom hefyd gan Agnes Adonis, yr Uwch Gomisiynydd dros Dominica.  Ymunodd Mr Akin Oyateru â hi, sef Pennaeth Gwleidyddiaeth dros Uchel Gomisiwn Nigeria.  Roedd hyn yn ddiddorol iawn oherwydd y ffordd maen nhw’n helpu eu gwledydd a sut mae delio â digwyddiadau yn y Gymanwlad yn waith pedair awr ar hugain y dydd. 

Ar ôl cinio aethom draw i Abaty San Steffan am y Ddefod Frenhinol. Honno oedd y rhan orau o’r diwrnod. Clywsom gan Ddeon San Steffan, a roddodd ychydig o hanes, fel y tair mil bobl a fu’n gwasanaethu ein gwlad a’r Gymanwlad ac sydd wedi eu claddu neu eu coffáu er 1066.  Wedyn  buom yn gwrando ar araith y Frenhines, a oedd yn dweud mor bwysig  yw i’r Gymanwlad fod yn rhan o ddyfodol technoleg a gwyddoniaeth.  Yna darllenodd Gillian Clarke, Bardd Cenedlaethol Cymru, gerdd arbennig ar gyfer y Gymanwlad dan y teitl “A Wind from Africa” 

Ar ddiwedd y gwasanaeth, gosodd y Frenhines dorch o flodau ar fedd Syr Isaac Newton am ei “gyfraniad i gymdeithas a hyrwyddo gwyddoniaeth”.
Dyma oedd gan Amelia i’w ddweud am gyfarfod â’i Mawrhydi y Frenhines.


“Roedd rhaid i bawb fynd i mewn i ystafell ac aros i’r Frenhines gyrraedd, a chawsom wybod beth i’w wneud a beth i beidio â’i wneud. Cefais gyfarfod â’r Frenhines, Dug Caeredin, y Tywysog Charles a Camilla, Duges Cernyw.  Roeddwn i’n teimlo fel seren bwysig, yn enwedig o wybod bod Lady Gaga wedi cwrdd â’r Frenhines ychydig wythnosau cyn hynny!”
